
Հիմք ընդունելով «Բարեգործության մասին» Հայաստանի Հանրապետու-

թյան օրենքի 13-րդ հոդվածի 2-րդ մասի 1-ին և 3-րդ կետերը՝ 

1. Բարեգործական որակել «Վարդանյան ընտանիք» բարեգործական 

հիմնադրամի կողմից իրականացվող` 25,000,000 դրամ արժողությամբ «Հայաս-

տանի Հանրապետության առողջապահության նախարարության «Ինֆեկցիոն 

հիվանդությունների ազգային կենտրոն» փակ բաժնետիրական ընկերությանը 

բժշկական սարքավորումների նվիրաբերում» ծրագիրը՝ համաձայն հավելվածի: 

2. Սահմանել,  որ «Վարդանյան ընտանիք» բարեգործական հիմնադրամի 

կողմից ձեռք բերված` ստորև նշված ապրանքները ներմուծվում են սույն որոշման 

1-ին կետում նշված ծրագրի շրջանակներում՝ 

1) ունիվերսալ զննման սեղան՝ ութ հավաքածու, 19,792 եվրոյին համարժեք 

դրամ արժողությամբ, փոխադրման ծախսերը կազմել են 685,100 դրամ, 

Արարատյան մաքսատուն-վարչություն. 

2) թերապիայի աթոռ՝ մեկ հավաքածու, 2,055.60 եվրոյին համարժեք դրամ 

արժողությամբ, փոխադրման ծախսերը կազմել են 110,500 դրամ, Արարատյան 

մաքսատուն-վարչություն. 

3) ԷԷԳ մոնիտորինգ համակարգ՝ 7 հավաքածու, 8,260 եվրոյին համարժեք 

դրամ արժողությամբ, փոխադրման ծախսերը կազմել են 110,500 դրամ, 

Արարատյան մաքսատուն-վարչություն. 

4) հեմոդիալիզի ջրի մաքրման համակարգ՝ մեկ հավաքածու, 6,878 եվրոյին 

համարժեք դրամ արժողությամբ, փոխադրման ծախսերը կազմել են 92,400 դրամ, 

Արարատյան մաքսատուն-վարչություն: 

3. «Վարդանյան ընտանիք» բարեգործական հիմնադրամին` նշված ծրագրի 

ավարտից հետո մեկամսյա ժամկետում` Հայաստանի Հանրապետության 

կառավարության 2003 թվականի հունվարի 16-ի N 66-Ն որոշմամբ հաստատված 

բարեգործական ծրագրերը բարեգործական որակելու և գրանցելու կարգի 25-րդ 

կետով սահմանված կարգով ներկայացնել ամփոփ տեղեկություններ ծրագրի 

կատարման մասին: 

